
КОМИ РЕСПУБЛИКАСА ЙÖЗÖС ВЕЛÖДАН МИНИСТЕРСТВОЛÖН ТШÖКТÖД

«Велöдан учреждениеяс государственнöя аккредитируйтöм» государственнöй мог збыльмöдан административнöй регламент вынсьöдöм йылысь

«Государственнöй могъяс збыльмöдöм (государственнöй услугаяс сетöм) кузя административнöй регламентъяс лöсьöдан да вынсьöдан пöрадок йылысь» Коми Республикаса Правительстволысь 2009 во урасьöм тöлысь 12 лунся 24 №-а шуöм збыльмöдöм могысь
ТШÖКТА:

1. Вынсьöдны «Велöдан учреждениеяс государственнöя аккредитируйтöм» государственнöй мог збыльмöдан административнöй регламентсö (вайöдсьö). 

2. Велöдан юкöнын  дöзьöр да контроль веськöдланiнлы (В.М.Лянцевич) ас кадö да бура збыльмöдны тайö тшöктöдöн вынсьöдöм Административнöй регламентсö.

3. Тайö тшöктöд олöмö пöртöм бöрся видзöда ачым.

Министр                                                                            Н.Л.Струтинская

Сыктывкар

2009 вося сора тöлысь 23 лун

904 №

Вынсьöдöма 

Коми Республикаса йöзöс велöдан 
министерстволöн 

2009 вося сора тöлысь 23 лунся 904 №-а тшöктöдöн
(содтöд)

«Велöдан учреждениеяс государственнöя аккредитируйтöм» государственнöй мог збыльмöдан административнöй регламент
I. Панас

1. «Велöдан учреждениеяс государственнöя аккредитируйтöм» государственнöй мог збыльмöдан административнöй регламент (водзö — Административнöй регламент) урчитö Коми Республикаса йöзöс велöдан министерстволысь (водзö – Министерство) административнöй вöчöмторъяслысь да административнöй процедураяслысь кадколаст да мунанног, Министерствоса чина йöз костын öта-мöдкöд уджалан пöрадок, а сiдзжö велöдан учреждениеяс государственнöй аккредитируйтöм кузя полномочиеяс збыльмöдiгöн Министерстволысь юридическöй кывкутысьяскöд öтувъя удж.

2. Тайö Административнöй регламентыс урчитö Коми Республика мутасын меститчöм государственнöй, муниципальнöй да негосударственнöй велöдан учреждениеяслысь, кытчö пырöны налöн уна типа да сикаса  филиалъяслысь (велöдан учреждениеяс кындзи, кодъяслöн государственнöй аккредитируйтöмыс пырö государственнöй власьт федеральнöй органъяслöн компетенцияö) государственнöй аккредитируйтöм нуöдан процедураяс.

3. Велöдан учреждениеяс государственнöй аккредитируйтöм кузя государственнöй мог (водзö – государственнöй мог) збыльмöдöны татшöм нормативнöй правовöй актъяс серти:

1) Россия Федерацияса Оланподув (Россия Федерацияса законодательстволöн собрание, 2009, 4 №, 445 ст.);

2) Административнöй право торкалöмъяс йылысь Россия Федерацияса кодекс (Россия Федерацияса законодательстволöн собрание, 2002, 1 (1 ю.) №, 1 ст.);

3) «Велöдчöм йылысь» Россия Федерацияса 1992 во сора тöлысь 10 лунся  3266-1 №-а Оланпас (Россия Федерацияса народнöй депутатъяс съездлöн да Россия Федерацияса Медвылыс Сöветлöн индöд-тшöктöмъяс, 1992, 30 №, 1797 ст.; Россия Федерацияса законодательстволöн собрание, 1996, 3 №, 150 ст.; 2007, 1 №, 21 ст.; 2009, 29 №, 3585 ст.);

4) «Государственнöй контроль (дöзьöр) да муниципальнöй контроль нуöдiгöн юридическöй кывкутысьяслысь да асшöр уджалысьяслысь правояс дорйöм йылысь» 2008 во öшым тöлысь 26 лунся 294-ФЗ №-а Федеральнöй оланпас (Россия Федерацияса законодательстволöн собрание, 2008, 52 №, 6249 ст., 2009, 18 №, 2140 ст.); 

5) «Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй оланпас (Россия Федерацияса законодательстволöн собрание, 2006, 19 №, 2060 ст.); 

6) «Экономикаын право торкалöмъяс бырöдöмын государственнöй органъяслöн öта-мöдкöд уджалöм йылысь» Россия Федерацияса Президентлöн 1998 во рака тöлысь 3 лунся 224 №-а Индöд (Россия Федерацияса законодательстволöн собрание, 1998, 10 №, 1159 ст.);

7) «Велöдан учреждениеяс да наука организацияяс государственнöй аккредитация йылысь положение вынсьöдöм йылысь» Россия Федерацияса Правительстволöн 2008 во сора тöлысь 14 лунся 522 №-а шуöм (Россия Федерацияса законодательстволöн собрание, 2008, 29 №, 3520 ст., 2009, 21 №, 2564 ст.);

8) «Велöдчöм йылысь»  Коми Республикаса 2006 во йирым тöлысь 16 лунся 92-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2007, 2 №, 4695 ст., 2008, 5 №, 209 ст., 2009, 11 №, 484 ст.);

9)  «Коми Республика мутасын регионса государственнöй контроль (дöзьöр) да муниципальнöй контроль котыртöмын да нуöдöмын öткымын  юалöм йылысь» Коми Республикаса 2009 во сора тöлысь 6 лунся 66-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2009, 21 №, 372 ст.); 

10) «Коми Республикаса йöзöс велöдан министерство йылысь» Коми Республикаса Правительстволöн 2008 во косму тöлысь 10 лунся 82 №-а шуöм (Коми Республикаса государственнöй власьт органъяслöн индöд-тшöктöмъяс, 2008, 4 №, 182 ст., 2009, 2 №, 25 ст., 12 №, 212 ст.); 

11) «Государственнöй аккредитация  йылысь эскöдан гижöд бланок да государственнöй аккредитация йылысь эскöдан гижöд дорö содтöд формаяс вынсьöдöм йылысь» Велöдöмын дöзьöр кузя федеральнöй службалöн 2009 во сора тöлысь 11 лунся 1281 №-а тшöктöд, мый пасйöма Минюстын 2009 во сора тöлысь 13 лунö 14338 №;

велöдан учреждениеяс государственнöй аккредитируйтöмын правоотношениеяс регламентируйтысь Россия Федерацияса да Коми Республикаса мукöд нормативнöй правовöй акт.

 4. Государственнöй удж  збыльмöдöны Коми Республикаса йöзöс велöдан министерстволöн велöдан юкöнын  дöзьöр да контроль веськöдланiнса (водзö – Веськöдланiн) чина йöз урчитöм пöрадок серти вынсьöдöм чина регламентъяс серти.

5. Государственнöй мог збыльмöдiгöн Веськöдланiн öтув уджалö:

1) велöдöмын веськöдлан муниципальнöй органъяскöд налöн ведомствоувса мутасъясын велöдан учреждениеясса уджлысь экспертиза нуöдöм да государственнöй аккредитация дорö дасьтöм кузя мукöд мероприятие нуöдöмö найöс петкöдлысьясöс кыскöмöн;

2) государственнöй власьт мукöд органкöд, öтйöза да профессиональнöй организацияяскöд Коми Республикаса йöзöс велöдан министерстволöн аккредитуйтан комиссияса заседениеясын участвуйтöмö найöс петкöдлысьясöс кыскöмöн;
3) «Велöдöмын качество донъялан республиканскöй юöртан шöрин» Коми Республикаса государственнöй учреждениекöд («ВКДРЮШ» КРГУ) государственнöй аккредитация план-графикö пыртöм велöдан учреждениеяслысь да налöн филиалъяслысь удж донъялöм котыртöм да технология боксянь могмöдöмöн.
6. Государственнöй мог вермöны збыльмöдны уджсикас серти испытаниеяс прöйдитысь экспертъяс, кодъяс уджалöны велöдöмын веськöдлан муниципальнöй органъясын, велöдан учреждениеясын да наукаса организацияясын, меставывса асвеськöдлан органъясын, велöдöмын контроль да дöзьöр могмöдысь организацияясса специалистъяс.

7. Государственнöй мог збыльмöдöны öти либö некымын велöдан учреждениелы (организациялы) либö налöн филиаллы.

8. Государственнöй мог збыльмöдiгöн Веськöдланiнса чина йöз дасьтöны велöдан учреждениелöн лöсялана типö да сикасö пырöм петкöдлысь аккредитационнöй бöртасъяс кузя велöдан учреждениеяслöн да (либö) налöн филиалъяслöн удж йылысь материалъяс. 

9. Коми Республикаса йöзöс велöдан министерстволöн аккредитуйтан комиссия вылын велöдан учреждениеяс государственнöй аккредитуйтöм йылысь юалöм видлалан подувнас лоö сылöн уджлысь экспертизалöн бур кывкöртöд.

10. Государственнöй мог збыльмöдан бöртас опишитöм.

Велöдан учреждениеяс государственнöй аккредитация нуöдöмö пырö Министерствоса комиссияöн уна типа да сикаса  велöдан учреждениеяслöн уджлысь экспертиза нуöдан процедура (выпускникъясöс дасьтан сюрöслöн, тшупöдлöн да качестволöн  федеральнöй государственнöй велöдан стандартъяслöн корöмъяслы либö государственнöй корöмъяслы  лöсялöм эскöдöм). Велöдан учреждениеяслöн уджлысь экспертиза кузя бур кывкöртöд лоö подулöн Коми Республикаса йöзöс велöдан министерстволöн аккредитационнöй комиссия вылын видлавны да примитны велöдан учреждениеяс государственнöй аккредитируйтöм (аккредитируйттöм) йылысь решение да сетны налы государственнöй аккредитация йылысь эскöдан гижöд.
Государственнöй аккредитация йылысь эскöдан гижöд эскöдö велöдан учреждениелысь государственнöй статус. Государственнöй аккредитация йылысь эскöдан гижöд лоö подулöн сетны велöдан учреждениеöн аслас выпускникъяслы лöсялана велöдан да (либö) уджсикас тшупöд йылысь государственнöй документ, вöдитчыны Россия Федерацияса государственнöй канпас серпаса печатьöн. 
II. Государственнöй мог збыльмöдан пöрадок дорö корöмъяс

11. Государственнöй могсö збыльмöдöны дон босьтöмöн. Мог збыльмöдöмысь донсö урчитöма «Велöдчöм йылысь» РФ Оланпаслöн 33 ст. 18 пунктöн – государственнöй аккредитация нуöдöмысь рöскод вештö велöдан учреждение либö сылöн учредитель.

Мынтысян мындасö арталöны Коми Республикаса йöзöс велöдан министерствоöн Коми Республика мутасын меститчöм велöдан учреждениеяс да налöн филиалъяс государственнöй аккредитируйтöм вылö рöскодъяслöн нормативъяс серти (4 содтöд), мый вынсьöдöма Коми Республикаса йöзöс велöдан министерстволöн 2008 во декабр 31 лунся 376 №-а тшöктöдöн.

12. Государственнöй мог збыльмöдан правилöяс йылысь юöртöны Веськöдланiнса чина йöз:

1) веськыда лицензируйтан да государственнöй аккредитация секторын;

2) телефон, факсимильнöй да пошта связь пыр (шыöдчысьяслöн гижöда шыöдчöмъяс пыр);
3) электроннöй пошта пыр;

4) Веськöдланiнын шыöдчысьяслöн ас сёрниöн шыöдчигöн;

5) юöртан материалъяс йöзöдöмöн.

13. Веськöдланiнлöн инпас: Сыктывкар, Карл Маркс ул., 210 к.

Документъяс да шыöдчöмъяс ыстöм вылö пошта инпас: 167982, Коми Республика, Сыктывкар, К. Маркс ул., 210 к., Велöдан юкöнын дöзьöр да контроль веськöдланiн.

Шыöдчöмъяс ыстöм вылö электроннöй инпасъяс: minedukomi@yandex.ru либö obrnadzorkomi@km.ru.

Министерствоса официальнöй сайтлöн инпас: www.komiedu.ru
Веськöдланiнса специалистъяслöн уджалан кад: выльлун, воторник, середа, четверг 9.00-сянь 17.15-öдз, пекнича 9.00-сянь 15.45-öдз.

Справкаяс сетан телефонъяс: (8 8212) 24-65-56 либö (8 8212) 25-70-30
Веськöдланiнын гражданаöс примитан график: выльлун, воторник, середа, четверг 10.00-сянь 17.00-öдз (13.00-сянь 14.00-öдз пажын).

14. Государственнöй аккредитация нуöдан процедура кузя консультацияяс сетöны гражданалöн гижöда шыöдчöмъяс, телефон пыр либö электроннöй пошта пыр шыöдчöмъяс подув вылын.

15. Гижöда шыöдчöмъяс кузя консультация сетiгöн шыöдчöм вылö вочакывсö ыстöны шыöдчысьлы гижöда шыöдчöм пасйöмсянь 30 лунысь оз дырджык.
16. Телефон пыр консультация сетiгöн Веськöдланiнса чина йöз воöм запросъяс серти сетöны татшöм юöр:

1)  велöдöм лицензируйтöм кузя правовöй документъяслысь Веськöдланiнса делопроизводство системаын пасйöм пыран номеръяс йылысь;

2) велöдан учреждениелöн уджлысь экспертизалöн бöртасъяс серти решение примитöм йылысь;

3) государственнöй аккредитация кузя юöр да справочнöй материалъяс Коми Республикаса  йöзöс велöдан министерстволöн официальнöй сайт вылын йöзöданiн йылысь.

17. Электроннöй пошта пыр шыöдчöм вылö вочакывсö ыстöны шыöдчöм пасйöмсянь 10 лунысь оз дырджык.

 18. Министерстволöн официальнöй сайт вылын да «Öтуввез» везын йöзöдöны татшöм юöр:

1) уна типа да сикаса велöдан учреждениеяслысь государственнöй аккредитацияöн веськöдлан нормаа законодательнöй да мукöд нормативнöй правовöй актысь юкöнъяс;

2) государственнöй мог збыльмöдöмлы колана документъяслöн лыддьöг;

3) гражданаöс примитанiн, уджалан график (уджаланног) да кад, телефон номеръяс, кутшöмъяс серти шыöдчысьяс вермöны босьтны уна типа да сикаса велöдан учреждениеяслысь государственнöй аккредитация нуöдöмкöд йитчöм юöр;

4) консультация босьтан пöрадок;

5) аккредитационнöй комиссияса заседаниелöн кадколастъяс; 

6) уна типа да сикаса велöдан учреждениеяслысь аккредитационнöй статус  урчитöм могысь критерийяс да бöртасъяс;

7) государственнöй мог збыльмöдысь чина йöзлöн решение, вöчöмторъяс либö вöчтöмторъяс обжалуйтан пöрадок.

19. Государственнöй мог збыльмöдан пöрадок йылысь юöр вежигöн Веськöдланiнса чина морт кадысь кадö сiйöс выльмöдö Министерстволöн официальнöй сайт вылын.

20. Государственнöй мог збыльмöдан пöрадок йылысь юöртöны Веськöдланiнса чина йöз шыöдчысьяскöд сёрнитiгöн, «Öтуввез» везса средствояс отсöгöн, пошта, телефон пыр, электроннöй пошта пыр.

21. Государственнöй мог збыльмöдöмлöн котыртан формаöн лоö государственнöй, муниципальнöй да негосударственнöй велöдан учреждениеяслöн (организацияяслöн) да налöн филиалъяслöн уджлысь экспертиза петöмöн да петтöг нуöдöм, мый урчитöма аккредитационнöй бöртасъясöн.

22.  Государственнöй мог вöчан кадколаст.

Экспертизалöн кадколастыс оз вермы лоны 5 уджалан лунысь дырджык.

Öтка случайын экспертизалысь кадколастсö вермöны нюжöдны Коми Республикаса йöзöс велöдан министр, сiйöс вежысьяс, но 20 уджалан лунысь оз дырджык вылö.

Государственнöй мог збыльмöдöмлысь сувтöдан помкаяссö законодательствоын абу урчитöма.

Государственнöй мог збыльмöдöмын вермöны öткажитны законодательствоын урчиттöм государственнöй аккредитация  нуöдан подувъяс серти.
23. Государственнöй мог збыльмöдöм кузя юöртан да консультация сетан инъяссö оборудуйтöны государственнöй могъяс збыльмöдан комфорт стандартъяс тöд вылын кутöмöн. Министерстволöн здание пыранiнö оборудуйтöны Министерство нима вывеска. Государственнöй мог збыльмöдан, государственнöй мог йылысь юöртан кабинетъяссö могмöдöны колана оборудованиеöн (компьютеръясöн,  электронно-вычислительнöй техникаса средствоясöн, связь средствоясöн, оргтехникаöн), канцелярскöй кöлуйöн, юöртан да справочнöй материалъясöн, улöсъясöн да пызанъясöн. Коридорын виччысян местаяссö могмöдöны пызанöн да улöсъясöн документъяс оформитöм вылö.

24. Государственнöй мог збыльмöдöмлöн шöр местанас лоöны государственнöй, негосударственнöй да муниципальнöй велöдан учреждениеяслöн да налöн филиалъяслöн збыль меститчан инпасъяс. Аккредитационнöй комиссиялöн заседание нуöданiнöн лоö Министерствоса конференц-зал.

III. Административнöй процедураяс 

25. Государственнöй мог збыльмöдан административнöй процедураясö пырöны:

1) велöдан учреждениесянь шыöдчöм да документъяс примитöм да велöдан учреждениеяслöн государственнöй аккредитациялысь план-график дасьтöм;

2) аккредитационнöй бöртасъяс серти велöдан учреждениеса уджлöн экспертиза;

3) государственнöй аккредитация йылысь эскöдан гижöд сетöм;

4) государственнöй аккредитация йылысь эскöдан гижöдлысь выльысь сетöм;

5) государственнöй аккредитация йылысь эскöдан гижöд выналöм сувтöдöм;

6) государственнöй аккредитация йылысь эскöдан гижöдлы вын выльысь сетöм.

26.  Административнöй процедураяссö, кытчö пырöны государственнöй могъяс збыльмöдiгöн административнöй вöчöмторъяслöн логическöя торъя мунанног, вайöдöма государственнöй мог збыльмöдан блок-схемаын, мый вайöдсьö тайö Административнöй регламент дорö. 

27. Велöдан учреждениесянь шыöдчöм да документъяс примитöм да мунан волöн вöльгым тöлысь 1 лунöдз лöсялана календарнöй во вылö велöдан учреждениеяслöн государственнöй аккредитациялысь план-график дасьтöм. План-графикöн урчитöм государственнöй аккредитация нуöдан кадколастъяс йылысь юöртöны велöдан учреждениеöс мунан волöн öшым тöлысь 31 лунöдз.

27.1. Государственнöй аккредитациялöн подувнас лоö Министерствоö велöдан учреждениелöн веськöдлысьясöн веськыда либö пошта пыр (индöм описьöн) ыстöм шыöдчöм да сы дорö  документъяс примитöм.

Министерствоö сетöм документъяссö пасйöны урчитöм пöрадок серти да визируйтö Веськöдланiнса начальник (кор сiйö абу – сiйöс вежысь морт) да сетöны Веськöдланiнса чина мортлы водзö уджалöм вылö.

Уна типа да сикаса велöдан учреждениеяслöн уджлысь экспертиза да  государственнöй аккредитация котыртöмысь кывкутысь чина морт (специалист) видлалö документъяслысь тырвыйöлунсö, бура оформитöмсö да вайöдöм юöръяслысь збыльлунсö воан кадпассянь 3 лунöн.

Велöдан учреждениелöн, кодлöн  тайö Административнöй регламент серти Министерство компетенцияö оз пыр государственнöй аккредитация, веськöдлысьсянь либö велöдан уджтасъяс, мыйясöс Россия Федерацияса законодательство серти оз позь збыльмöдны, государственнöй аккредитация нуöдны шыöдчысьсянь воöм шыöдчöмсö да сы дорö документъяссö оз видлавны да бергöдöны велöдан учреждениеö.

Кор велöдан учреждениелöн веськöдлысьяс сетöны Министерствоö шыöдчöм да сы дорö документъяс, кутшöмъясöс оформитöма велöдöм йылысь Россия Федерацияса законодательство серти да тайö Административнöй регламент серти, пасйöм документъяссö примитö Веськöдланiнса чина морт опись серти, мыйлысь найöс примитан кадпас йылысь пасöн (уведомлениеöн) копиясö ыстöны (сетöны) велöдан учреждениеса веськöдлысьлы.  Министерстволöн пасöн (уведомлениеöн) воöм документъяслöн описьса копия велöдан учреждениеса веськöдлысьлы ыстöм (сетöм)  лоö велöдан учреждениелöн уджлысь экспертиза видлалöм да нуöдöм дорö шыöдчöмсö примитöм.

27.2. Велöдан учреждениелöн уджлысь экспертизаын öткажитан подувнас лоö документ комплектлöн тырвыйöтöмлун, а сiдзжö техническöй тырмытöмторъяса документъяс либö Россия Федерацияса, Коми Республикаса нормативнöй правовöй документъясса да тайö Административнöй регламентса корöмъяслы лöсявтöмлун.

Велöдан учреждениеса веськöдлысьясöн сетiгöн Веськöдланiнса чина морт найöс воан кадпассянь 5 лунöн ыстö (сетö) велöдан учреждениеса веськöдлысьяслы тырмытöм документъяслöн да (либö) урчитöм корöмъяслы лöсявтöм лыддьöг  содтöмöн уведомление.

Кор уведомление босьтан кадпассянь 2 тöлысьöн пасйöм документъяссö абу сетöма Министерствоö, сэки государственнöй аккредитация нуöдöм могысь сетöм документъяссö бергöдöны велöдан учреждениелы.

28. Велöдан учреждениеса уджлöн экспертиза.
28.1. Экспертиза предметöн лоö велöдан учреждениеясса выпускникъясöс дасьтан сюрöслöн да качестволöн  федеральнöй государственнöй велöдан стандартъяслöн корöмъяслы лöсялöм либö лöсявтöм.

28.2. Экспертизалöн сюрöснас лоö велöдан учреждениелöн уджса бöртасъяслöн, мыйяс колöны сылысь сикас (категория) урчитiгöн, лöсяланлун либö лöсявтöмлун.

28.3. Уджлысь экспертизаса бöртасъяс лоöны подулöн Коми Республикаса йöзöс велöдан министерствоса  аккредитационнöй комиссиялöн заседание вылын велöдан учреждение либö сылöн филиал государственнöй аккредитация йылысь юалöм видлалöмлы.

28.4. Экспертиза нуöдöны:

1) велöдан учреждениеяслысь, кöнi збыльмöдöны öтувъя улыс, öтувъя шöр, öтувъя шöркост (подув), улыс уджсикаса тшупöда велöдöм да шöр уджсикаса тшупöда велöдöм – государственнöй статус (тип, сикас) урчитiгöн, збыльмöдан велöдан уджтасъяс эскöдiгöн, велöдчысьясöс да помалысьясöс дасьтан сюрöслöн да качестволöн федеральнöй государственнöй велöдан стандартъяслы лöсяланлун видлалiгöн:

2) школаöдз велöдан учреждениеяслысь – государственнöй статус (тип, сикас, категория) урчитiгöн, збыльмöдан велöдан уджтасъяслысь тшупöд да туйвизь эскöдiгöн да налысь федеральнöй государственнöй корöмъяслы лöсяланлун индiгöн;

3) челядьлы содтöд тöдöмлун сетан велöдан учреждениеяслысь - государственнöй статус (тип, сикас, категория) урчитiгöн, збыльмöдан велöдан уджтасъяслысь тшупöд да туйвизь эскöдiгöн да налысь федеральнöй государственнöй корöмъяслы лöсяланлун индiгöн.

28.5. Вылынджык пасйöм сикаса велöдан учреждениеяслöн уджлысь экспертиза нуöдö Министерствоса экспертнöй комиссия.

Административнöй вöчöмтор нуöдöмлöн подувнас лоö велöдан учреждениелöн уджлысь экспертиза нуöдöм йылысь Министерствоса тшöктöд. Тшöктöд дорö вайöдсьö рöскодъяслöн смета, экспертнöй комиссияö пырысьяс да уджлысь экспертизалöн план-уджтас, а сiдзжö дасьтöм подулалан  документъяс.

Экспертизасö нуöдöны Коми Республикаса йöзöс велöдан министрöн экспертнöй комиссия котыртöм йылысь тшöктöд кырымалан кадпассянь тöлысьöн.

28.6.  Кырымалöм тшöктöдсö урчитöм пöрадок серти юöртöны велöдан учреждениелы да экспертнöй комиссияö пырысьяслы. Кор экспертнöй комиссияö пырысь лоö власьтлöн мукöд органöс либö организацияö петкöдлысьöн, сэки комиссия котыртöм йылысь решениесö, комиссиялöн уджалан кадколастъяссö да кадсö юöртöны петкöдлысьлы телефонограмма либö факсимильнöй связь пыр.

28.7.   Веськöдланiнса чина морт комиссиялöн уджлысь котыртан юалöмъяссö (экспертиза кадколастъяс, сикасъяс, уджалан формаяс, объектъяс да мукöд) сöгласуйтö учредителькöд, велöдöмын веськöдлан муниципальнöй органъясöс петкöдлыськöд, велöдан учреждениеса (организацияса) юрнуöдыськöд.

28.8. Экспертнöй комиссиялöн уджыс мунö велöдан учреждениеö мунöмöн.
28.9. Экспертнöй комиссияö пырысьяс нуöдöны велöдан предметъяс серти велöдысьяслы контрольнöй уджъяс (тестируйтöм), а сiдзжö Министерстволöн тшöктöдöн вынсьöдöм план-уджтас серти велöдан участникъясöс тестируйтöм да анкетируйтöм.

28.10. Уджлöн экспертизалöн кывкöртöдъяс серти  дасьтöны Кывкöртöд. Кывкöртöд дасьтан медыджыд кадколастыс – «ВКДРЮШ» КРГУ-сянь видлалöм материалъяс босьтан лунсянь 7 лунöн.  «ВКДРЮШ» КРГУ-сянь воöм материалъяс подув вылын экспертиза нуöдöмысь кывкутысь специалист дасьтö Кывкöртöд да велöдан учреждениеса уджлысь экспертизалöн бöртасъяс йылысь Министретсволысь тшöктöд бала.
28.11. Тшöктöдсö да кывкöртöдлысь копиясö сетöны шыöдчысьöн уджлысь экспертиза нуöдöм кузя рöскодъяс мынтöм бöрын. 

Решение сетöмлöн медыджыд кадколастыс – сiйöс Коми Республикаса йöзöс велöдан министрöн либö сiйöс вежысьöн  вынсьöдöм бöрын 5 лунысь абу  унджык. 

28.12. Экспертиза нуöдöмысь кывкутысь Веськöдланiнса чина морт юöртö шыöдчысьöс решение примитöм йылысь телефон пыр либö электроннöй пошта пыр.

28.13. Решениелысь копиясö да мукöд документсö сетöны видзны урчитöм пöрадок серти.

29. Велöдан учреждение государственнöй аккредитация йылысь юалöм видлалöм.

29.1. Öтувъя велöдöмлöн, школаöдз велöдöмлöн, челядьöс содтöд велöдöмлöн да уджсикасö велöдöмлöн велöдан учреждениеяс государственнöй аккредитация кузя административнöй процедурасö могмöдöны Коми Республикаса йöзöс велöдан министерстволöн лöсялана аккредитационнöй комиссияяс (водзö – аккредитационнöй комиссия).

29.2. Министерстволöн аккредитационнöй комиссия лоö пыр вына государственнöй да öтйöза коллегиальнöй органöн, кытчö пырысьяссö вынсьöдöны Министерствоса тшöктöдöн. Аккредитационнöй комиссиялысь уджсö урчитöны лöсялана Положениеöн. 

29.3. Велöдан учреждение государственнöй аккредитация йылысь юалöм видлалан подувнас  лоö Министерствоса тшöктöд, мыйöн вынсьöдöма велöдан учреждениелöн да сылöн филиалöн уджлысь экспертизаса бöртасъяс йылысь кывкöртöд да тип да сикас (категория) индöм могысь велöдан учреждениеса уджлöн бöртасъяс  кузя юöр.

29.4. Административнöй процедура збыльмöдан бöртасöн лоö Коми Республикаса йöзöс велöдан министерстволöн аккредитационнöй комиссияöн велöдан учреждение либö сылöн филиал государственнöй аккредитация йылысь юалöм видлалöм да решениеяс пиысь öтиöс примитöм:

1) велöдан учреждение либö сылöн филиал государственнöй аккредитация йылысь;

2) велöдан учреждение либö сылöн филиал государственнöй аккредитацияын öткажитöм йылысь;

3) велöдан учреждение либö сылöн филиал государственнöй аккредитацияысь тырвыйö либö торъя велöдан уджтасъяс серти киритöм  йылысь;

4) велöдан учреждение либö сылöн филиал государственнöй аккредитация йылысь эскöдан гижöдлысь вын сувтöдöм йылысь;

5) велöдан учреждение либö сылöн филиал государственнöй аккредитация йылысь эскöдан гижöдлы вын сетöм йылысь.

29.5. Аккредитационнöй комиссиялысь решениесö вынсьöдöны Министерствоса тшöктöдöн да ыстöны велöдан учреждениелы.

29.6. Государственнöй аккредитация йылысь бур решение примитiгöн велöдан учреждениелы сетöны 5 во кежлö государственнöй аккредитация йылысь эскöдан гижöд.

29.7. Урчитöм нога государственнöй аккредитация йылысь эскöдан гижöд да сы дорö содтöдъяс сетöны велöдан учреждениеса юрнуöдысьлы кырымасьöмöн.
29.8. Водзынджык сетöм эскöдан гижöдын да (либö) сы дорö содтöдын аккредитационнöй комиссияса секретар  гижö «Вынтöммис» гижöдтор (вынтöммöм кадпас да подув пасйöмöн).

30. Административнöй процедура збыльмöдöмлöн бöртаснас лоö Коми Республикаса йöзöс велöдан министрöн (сiйöс вежысьöн) аккредитация (абу аккредитируйтöм) йылысь решение да государственнöй аккредитация йылысь эскöдан гижöд да сы дорö содтöдъяс оформитöм вынсьöдöм йылысь тшöктöд кырымалöм. 

Государственнöй аккредитация йылысь эскöдан гижöд сетöны экспертиза нуöдöмысь да эскöдан гижöд бланок дасьтöмысь мынтöм эскöдысь мынтысян документъяслысь копияяс петкöдлöмöн.

31. Шыöдчысьлы решение сетöмысь кывкутысь Веськöдланiнса чина морт:

1) юöртö шыöдчысьöс решение примитöм йылысь телефон либö электроннöй пошта пыр;
2) шыöдчысьлы решение сетiгöн эскöдö шыöдчысьöс, сы лыдын видлалö мортöм эскöдысь документсö, видлалö шыöдчысьлысь правомочносьтсö, сы лыдын решение босьтiгöн шыöдчысь нимсянь выналан полномочиеяссö;
3) гижö государственнöй аккредитация йылысь эскöдан гижöдъяслöн учёт небöгö гижöдтор.

32. Эскöдан гижöд сетöмлöн медыджыд кадколастыс – 5 лунысь абу унджык (пасйöм кадколастсö вермöны нюжöдны шыöдчыськöд сöгласуйтöмöн).

Шыöдчысь кырымасьö государственнöй аккредитация йылысь эскöдан гижöдъяслöн учёт небöгын эскöдан гижöд босьтöм йылысь.
Веськöдланiнса чина морт сетö шыöдчысьлы  государственнöй аккредитация йылысь эскöдан гижöд, сы дорö содтöдъяс, Министерствоса тшöктöд.

Государственнöй аккредитация йылысь эскöдан гижöдлысь копия, сы дорö содтöдъяс, тшöктöд да аккредитационнöй комиссиялöн решениеысь выписка да мукöд документ кольöны аккредитационнöй делöын.

33. Государственнöй аккредитация процедура прöйдитысь быд велöдан учреждениелы дасьтöны аккредитационнöй делö да пыртöны юöръяссö реестрö.

34. Кор государственнöй аккредитация дырйи велöдан учреждениелы урчитöма мöд государственнöй статус, мый торъялö водзынджык урчитöмысь да (либö) нимын пасйöмысь, сэки велöдан учреждениелы  сетöны недыр кад кежлö эскöдан гижöд 6 тöлысьысь оз дырджык вылö. Татшöм эскöдан гижöд сетö велöдан учреждениелы  лöсялана кадколаст вылö  государственнöй аккредитацияа велöдан учреждениелысь став правосö. Эскöдан гижöд сетöны велöдан учреждениелы шыöдчöм да документъяс, кутшöмъяс эскöдöны урчитöм государственнöй статус серти нимсö, подув вылын.
35. Государственнöй аккредитация йылысь эскöдан гижöд выльысь оформитöм.

35.1. Государственнöй аккредитация йылысь эскöдан гижöд выльысь оформитöны  учредителькöд (учредительяскöд) сöгласуйтöмöн эскöдан гижöд выльысь оформитöм йылысь шыöдчöм  да сетöм лöсялана подув вылын та дырйи:

1) велöдан учреждениелöн ним, меститчанiн вежсигöн, а сiдзжö сылöн филиалъяслöн меститчанiн вежсигöн;

2) водзынджык государственнöй аккредитация прöйдитысь велöдан уджтасъяс збыльмöдны дугöдöм;

3) эскöдан гижöд да (либö) сы дорö содтöд (содтöдъяс) воштöм либö тшыкöдöм.

35.2. Шыöдчöмсö да документъяссö примитö Веськöдланiнса чина морт, кодi документарнöя прöверитö оформитöмсö, документ комплектлысь тырвыйöлунсö да государственнöй аккредитация йылысь эскöдан гижöд выльысь оформитöмлысь подулалöм подувсö.

 Кор сетöны документъяслысь абу тыр компелект либö документарнöй прöверкалöн лёк бöртас дырйи Веськöдланiнса чина морт бергöдö документъяссö шыöдчысьлы сопроводительнöй письмööн бурмöдöм могысь, кöнi пасйöма государственнöй аккредитация йылысь эскöдан гижöд выльысь оформитöм вылö шыöдчöм пасйыны öткажитöмлöн подулалöм помкаяс.

Кор эрöдöны велöдöмын вына законодательстволысь корöмъяс торкалöмъяс, сэки Веськöдланiн примитö решениеяс, мыйяс урчитöмаöсь велöдöмын качество бöрся контроль нуöдiгöн государственнöй могъяс збыльмöдiгöн:

1) велöдан учреждениеö быть збыльмöдöм вылö  предписание ыстöм йылысь;
2) велöдöмын Россия Федерацияса законодательствоö кутчысьöм бöрся  контроль кузя мероприятиеяс нуöдöм йылысь.

35.3. Документарнöй прöверкалöн бур бöртасъяс дырйи Веськöдланiнса чина морт ыстö пасйыны шыöдчöмсö да сы дорö сетöм документъяссö да Веськöдланiнса начальникöд сöгласуйтöмöн дасьтö эскöдан гижöд да (либö) сы дорö содтöд выльысь оформитöм йылысь Министерстволысь тшöктöд бала.

36. Государственнöй аккредитация йылысь эскöдан гижöдлысь вын сувтöдöм.
36.1. Государственнöй аккредитация йылысь эскöдан гижöдлысь  либö торъя велöдан уджтасъяс серти вын сувтöдö аккредитационнöй комиссия велöдöмын качество бöрся государственнöй контрольлöн бöртасъяс либö вöчöм торкалöмъяс, кутшöмъясöс эрдöдiсны Веськöдланiнöн уджлысь дöзьöр да контроль нуöдiгöн аккредитационнöй комиссия вылын Веськöдланiнса начальникöн (секторöн заведующöйöн) юöр сетöмöн, подув вылын та дырйи:

1) кор абу збыльмöдöма велöдчысьясöс да помалысьясöс дасьтан сюрöслöн да качестволöн государственнöй велöдан стандартъяслöн корöмъяслы лöсявтöмлун йылысь либö збыльмöдан велöдан уджтасъяслöн тшупöдлы да туйвизьлы лöсявтöмлун йылысь предписание, абу збыльмöдöма велöдан учреждениеса уджлöн бöртасъяс торкалöмъяс бырöдöм йылысь предписание;

2) торкöма велöдöмын Россия Федерацияса да Коми Республикаса законодательство, мый серти правотöг лои сетöма лöсялана велöдöм да (либö) уджсикас йылысь государственнöй образеца документъяс, торкöма велöдчысьяслысь мукöд право да вöля;

 3) бырöма государственнöй аккредитация йылысь эскöдан гижöдлöн вын сувтöдöм кадколастыс;
4) бырöма велöдан учреждение кузя ставнас либö торъя велöдан уджтасъяс кузя лицензиялöн вына кадколастыс;

5) лицензиясö киритöма (велöдан учреждениелысь государственнöй аккредитация босьтан подув).

 36.2. Аккредитационнöй комиссиялысь решениесö вынсьöдöны Министерстволöн лöсялана тшöктöдöн, мый ыстöны велöдан учреждениелы да учредительлы (учредительяслы).

36.3. Аккредитационнöй комиссияöн велöдан право вылö лицензия  бырöдöмкöд йитчöм велöдан учреждениелысь государственнöй аккредитация босьтöм  йылысь юалöмсö оз видлав. Лицензия бырöдöм йылысь Министерстволöн тшöктöд вылö подуласьöмöн (Веськöдланiнса начальниклöн поручение серти) Веськöдланiнса чина морт дасьтö  велöдан учреждениелысь государственнöй аккредитация босьтöм  йылысь Министерствоса тшöктöдлысь бала.
Коми Республикаса йöзöс велöдан министрöн либö сiйöс вежысьöн кырымалöм велöдан учреждениелысь государственнöй аккредитация босьтöм  йылысь тшöктöдсö ыстöны велöдан учреждениелы да учредительлы (учредительяслы).
37. Государственнöй аккредитация йылысь эскöдан гижöдлы вын выльысь сетöм.

37.1.  Государственнöй аккредитация йылысь эскöдан гижöдлы вын выльысь сетöны велöдан учреждениеöн торкалöмъяс, мый серти сувтöдiсны государственнöй аккредитация йылысь эскöдан гижöдлысь вын, бырöдöм да шыöдчысьöн шыöдчöм да торкалöмъяс бырöдöм эскöдысь документъяс сетöм бöрын.

Шыöдчöмсö да документъяссö примитö Веськöдланiнса чина морт, кодi документарнöя прöверитö оформитöмсö, документ комплектлысь тырвыйöлунсö да государственнöй аккредитация йылысь эскöдан гижöдлы вын выльысь сетöмлысь подулалöм подувсö.

 Кор сетöны документъяслысь абу тыр компелект либö документарнöй прöверкалöн лёк бöртас дырйи Веськöдланiнса чина морт бергöдö документъяссö шыöдчысьлы сопроводительнöй письмööн бурмöдöм могысь, кöнi пасйöма государственнöй аккредитация йылысь эскöдан гижöдлы вын выльысь сетöм вылö шыöдчöм пасйыны öткажитöмлöн подулалöм помкаяс.

37.2. Документарнöй прöверка нуöдöм бöрын Веськöдланiнса чина морт сетö шыöдчöмсö, сы дорö сетöм документъяссö да документарнöй прöверкалöн бöртасъяс йылысь кывкöртöдсö аккредитационнöй комиссияса секретарлы.

36.3. Аккредитационнöй комиссия видлалö государственнöй аккредитация йылысь эскöдан гижöдлы вын выльысь сетöм йылысь юалöм да примитö решениеяс пиысь öти:

1) государственнöй аккредитация йылысь эскöдан гижöдлы вын выльысь сетöм йылысь решение – лöсявтöмъяс да (либö) торкöмъяс, мый серти сувтöдiсны вынсö эскöдан гижöдлысь да примитiсны лöсялана мераяс, бырöдöм эскöдiгöн;

2)  государственнöй аккредитация йылысь эскöдан гижöдлы вын выльысь сеттöм йылысь решение – лöсявтöмъяс да (либö) торкöмъяс, мый серти сувтöдiсны вынсö эскöдан гижöдлысь да примитiсны лöсялана мераяс, бырöдöм абу эскöдöма;

3) выезднöй прöверкаöн контроль кузя мероприятие нуöдöм йылысь решение - государственнöй аккредитация йылысь эскöдан гижöдлы вын выльысь сетöм йылысь юалöм видлалöм могысь шыöдчысьöн сетöм юöръяс вылыьсь видлавны коланлун дырйи.

Аккредитационнöй комиссиялысь решениесö вынсьöдöны Министерствоса лöсялана тшöктöдöн, мый ыстöны велöдан учреждениелы да учредительлы.

38. Кор велöдан учреждение выль ногöн котыртö филиал вужвыйöн вежöмöн, асшöр юридическöй кывкутысьö вуджöдöмöн либö абу велöдан учреждениеа юридическöй кывкутысьлöн велöдан учреждение дорö йитöмöн, автономнöй велöдан учреждение котыртöмöн государственнöй либö муниципальнöй велöдан учреждениелысь  сикас вежöмöн, велöдан учреждениелöн эм право велöдны сетöм лицензия подув вылын сылöн вына  кадколаст помасьтöдз.

39. Велöдан учреждение бырöдiгöн эскöдан гижöдлöн вына кадколастö велöдан учреждениеса юрнуöдысьлы либö сiйöс учредительлы (учредительяслы) колö сетны Министерствоö юридическöй кывкутысьöс бырöдöм йылысь государственнöй пасъян органсянь юöр сылöн эскöдан гижöдлысь вын вынтöммöм лыддьöм могысь.

40. Государственнöй аккредитация йылысь эскöдан гижöдъяс реестрысь юöр сетöм.

Государственнöй аккредитация йылысь эскöдан гижöдъяс реестрысь юöрсö йöзöдöны «Öтуввез»  везын Министерстволöн официальнöй сайт вылын да лоö восьсаöн сыкöд юридическöй кывкутысьяслы да торъя йöзлы тöдмасьöм вылö.

Торъя йöз да юридическöй кывкутысьяс вермöны босьтны государственнöй аккредитация йылысь эскöдан гижöдъяс реестрысь юöр торъя велöдан учреждениеяс йылысь выпискаясöн. Государственнöй аккредитация йылысь эскöдан гижöдъяс реестрысь юöр босьтöм могысь  шыöдчысь вермö шыöдчыны запросöн, кöнi пасйöма торъя велöдан учреждение либö сылöн филиал.

Веськöдланiнса чина морт, кодлöн эм индöм запрос вылö вочакыв гижан полномочиеяс,  дасьтö реестрысь выписка да гижöд. Татшöм юöрлöн сетан кадколастыс оз вермы лоны лöсялана запрос воан кадпассянь 10 лунысь унджык.

IV. Государственнöй мог збыльмöдöм бöрся видзöдан пöрадок да формаяс

41. Веськöдланiнса чина йöзöн государственнöй мог збыльмöдiгöн да решениеяс примитiгöн административнöй процедураясöн урчитöм вöчöмторъяслысь мунанногö  кутчысьöм бöрся быд лун видзöдöны Веськöдланiнса начальник, Коми Республикаса йöзöс велöдан министр либö министрöс вежысь.

42. Веськöдланiнса чина йöз асьныс кывкутöны законодательствоса корöмъяс да тайö Административнöй регламент серти.

43. Быд лунъя контрольлöн сьöрсьöн-бöрсьöн мунöмсö урчитö Министерствоса веськöдлысьяс.

44. Государственнöй мог збыльмöдöмлöн тырвыйöлун да качество бöрся видзöдöмö пырö прöверкаяс нуöдöм, шыöдчысьяслысь право торкöмъяс эрдöдöм да бырöдöм, шыöдчысьяслöн Веськöдланiнса чина йöзлöн решениеяс, вöчöмторъяс (вöчтöмторъяс) вылö норасьöмъяса шыöдчöмъяс видлалöм, решение примитöм да  вочакывъяс дасьтöм.

45. Кор нуöдöм прöверкаяслöн бöртасъяс серти эрдöдöны шыöдчысьяслысь право торкалöмъяс, сэки кывкутöны чина йöз Россия Федерацияса законодательство серти.

46. Государственнöй мог збыльмöдöмлöн тырвыйöлун да качество бöрся прöверкаяс нуöдöны Министерствоса тшöктöд подув вылын.

Прöверка дырйи вермöны видлавны тайö Административнöй регламентöн урчитöм государственнöй мог збыльмöдöмкöд йитчöм кыдз став, сiдз и торъя юалöм.
V. Чина мортлöн вöчöмтор (вöчтöмтор), а сiдзжö государственнöй мог збыльмöдiгöн сыöн примитöм решение обжалуйтан пöрадок

47. Велöдан учреждениеса юрнуöдысьлöн либö найöс уполномочитöм петкöдлысьяслöн, а сiдзжö государственнöй власьт органъяслöн, меставывса асвеськöдлан органъяслöн, юридическöй кывкутысьяслöн да гражданалöн велöдан юкöнын законодательство торкалöмъяс йылысь юöр ыстысь гражданалöн (водзö – шыöдчысьяс) эм право ёрдöдз да ёрдын обжалуйтны государственнöй мог збыльмöдiгöн  Веськöдланiнса чина йöзлысь вöчöмтор (вöчтöмтор) да наöн примитöм решениеяс.

48. Государственнöй мог збыльмöдöм бöрся видзöдö Коми Республикаса йöзöс велöдан министр.

Шыöдчысьяс вермöны обжалуйтны государственнöй мог збыльмöдiгöн  Веськöдланiнса чина йöзлысь вöчöмтор (вöчтöмтор) да наöн примитöм решениеяс веськöдлысьлы ас сёрни (приём) дырйи, 24-13-48 телефон пыр, а сiдзжö гижöда шыöдчöм, норасьöм (претензия) ыстöмöн.

Примитöны инпас серти: Сыктывкар, Карл Маркс ул., 210 к.

49. Коми Республикаса йöзöс велöдан министр, сiйöс вежысьяс, Веськöдланiнса начальник  да лицензия да государственнöй аккредитация сетан секторса заведующöй примитöны шыöдчысьясöс ас сёрниöн.

Ас сёрни нуöдöны ас шыöдчигöн либö телефон пыр татшöм номеръяс серти: (8-8-212 – код) 24-13-48 (водзвежöс), 24-56-65 (Веськöдланiнса начальник), 25-70-28 (лицензия да государственнöй аккредитация сетан сектор).

Шыöдчысьлы юöртöны примитан кадпас, кад, ин йылысь, Министерствоса либö Веськöдланiнса приём нуöдысь чина мортлысь чин, ов, ним да вич.

50. Гижöда шыöдчигöн шыöдчысьлысь шыöдчöмсö (норасьöмсö) видлалöны татшöм шыöдчöм пасъян лунсянь 30 лунысь оз дырджык.

51.  Коми Республикаса йöзöс велöдан министрöн, сiйöс вежысьясöн либö  Веськöдланiнса начальникöн шыöдчöм (норасьöм) видлалан бöртасъяс серти примитöны шыöдчысьлысь корöмъяс збыльмöдöм йылысь либö норасьöм збыльмöдны öткажитöм йылысь решение.

Шыöдчöм (норасьöм) видлалан бöртасъясöн гижöда вочакыв  ыстöны шыöдчысьöн пасйöм пошта инпас серти либö сетöны сылы мöд ног.

52. Гижöда шыöдчöмын (норасьöмын) кö абу пасйöма шыöдчöм ыстысь шыöдчысьлöн ов да пошта инпас, мый серти колö ыстыны вочакывсö, шыöдчöм вылö вочакывсö оз сетны.

53. Кор норасьöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки вермöны пасйöм юалöмъяс вылö вочакывсö вермасны  не гижны да юöртны шыöдчысьлы, мый оз позь лёкланьö бергöдны право.

Кор норасьöмсö оз позь лыддьыны, сэки норасьöм вылö вочакывсö оз гижны да та йылысь юöртöны норасьöм ыстысь шыöдчысьлы гижöдöн, вермöны кö лыддьыны пошта инпас.

Кор шыöдчысьлöн  норасьöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс либö лоöмторъяс, уполномочитöм чина морт вермö примитны öчереднöй шыöдчöмлöн подувтöм да шыöдчыськöд письмöасьöм дугöдöм йылысь решение. Тайö решение йылысь гижöдöн юöртöны норасьöм ыстысь шыöдчысьлы.

Кор норасьöмын пасйöм юалöм серти вочакыв сетiгöн колö юöртны государственнöй либö федеральнöй оланпасöн видзан гусятор, сэки шыöдчöм ыстысь шыöдчысьлы юöртöны, мый оз позь сетны вочакывсö пасйöм юöръяс йöзöдны позьтöм понда.

Кор норасьöмын пасйöм юалöмъяс серти эз позь сетны вочакыв да водзынджык помкаяссö бырöдiсны, сэки шыöдчысь вермö ыстыны Министерствоö шыöдчöмсö выль пöв.
54. Шыöдчысьяс вермöны юöртны налысь правояс да оланпаса тöждъяс торкалöмъяс, Веськöдланiнса чина йöзлöн праволы паныд решениеяс, вöчöмторъяс либö вöчтöмторъяс, административнöй регламентлöн положениеяс торкалöмъяс, некорректнöй поведение либö служебнöй этика торкалöм йылысь административнöй регламентын пасйöм Министерстволöн телефон номеръяс либö электроннöй пошта пыр.
55. Шыöдчысь вермö обжалуйтны государственнöй мог олöмö пöртiгöн примитöм решениеяс, а сiдзжö Веськöдланiнса чина йöзлысь уджсö да нинöм вöчтöмсö Россия Федерацияса законодательствоöн индöм кадколастö ёрдса пöрадок серти.

Кор шыöдчысь чайтöм серти государственнöй мог збыльмöдiгöн примитöм решениеяс, Веськöдланiнса чина йöзлöн вöчöмторъяс (вöчтöмторъяс) торкöны сылысь правояс да оланпаса тöждъяс, шыöдчысь морт вермö шыöдчыны урчитöм пöрадок серти Коми Республикаса арбитражнöй ёрдö либö öтувъя юрисдикцияа ёрдö.

Шыöдчöмсö позьö сетны Коми Республикаса арбитражнöй ёрдö либö öтувъя юрисдикцияа ёрдö куим тöлысьöн лунсянь, кор ыштысь мортлы лоис тöдса сылысь правояс да оланпаса тöждъяс торкöм йылысь.

